
Հայաստանի Հանրապետության կառավարությունը և Չերնոգորիայի կառավարությունը, այսուհետ` Կողմեր,

նպատակ ունենալով ամրապնդել երկկողմ հարաբերությունները,

ցանկանալով դյուրացնել դիվանագիտական անձնագիր կրող իրենց  պետությունների քաղաքացիների մուտքը, ելքը և տեղաշարժը երկու պետություններում,

համաձայնեցին հետևյալի մասին.


Հոդված 1

Կողմերից յուրաքանչյուրի պետության դիվանագիտական վավեր անձնագրեր կրող քաղաքացիները կարող են առանց մուտքի արտոնագրի մուտք գործել մյուս Կողմի պետության տարածք և մնալ այնտեղ տարվա մեջ առավելագույնը 90 (իննսուն) օր ժամկետով:


Հոդված 2

1. Դիվանագիտական վավեր անձնագիր կրող` մի Կողմի պետության` մյուս Կողմի պետությունում դիվանագիտական ներկայացուցչությունների կամ հյուպատոսական հիմնարկների անձնակազմի անդամ հանդիսացող քաղաքացիները, ինչպես նաև նրանց` դիվանագիտական վավեր անձնագիր կրող ընտանիքի անդամները կարող են մուտք գործել և մնալ մյուս Կողմի պետությունում առանց մուտքի արտոնագրի իրենց հավատարմագրման ողջ ժամանակահատվածում, եթե նրանց առաջին մուտքի մասին տեղեկացվել է դիվանագիտական ուղիներով դրանից առնվազն երեսուն (30) օր առաջ: 
2. Դիվանագիտական վավեր անձնագիր կրող` մի Կողմի պետության քաղաքացիների, ովքեր ներկայացնում են իրենց պետությունը մյուս Կողմի պետության տարածքում նստավայր ունեցող միջազգային կազմակերպությունում, ինչպես նաև նրանց` դիվանագիտական վավեր անձնագիր կրող ընտանիքի անդամների նկատմամբ կիրառվում են սույն հոդվածի 1-ին կետի դրույթները: 

Հոդված 3

Կողմերի պետություններից մեկի դիվանագիտական և ծառայողական վավեր անձնագրեր կրող քաղաքացիները, մուտք կգործեն, դուրս կգան և կտարանցեն մյուս Կողմի պետության տարածքով միջազգային երթևեկության համար նախատեսված սահմանային անցակետերով:


Հոդված 4

Կողմերից մեկի պետության դիվանագիտական վավեր անձնագրեր կրող քաղաքացիները կենթարկվեն մյուս Կողմի պետության օրենսդրությանը և կանոններին այդ  պետության տարածքում գտնվելու ընթացքում:


Հոդված 5

Սույն Համաձայնագիրը չի սահմանափակում Կողմի իրավունքը մերժելու մուտքը իր պետության տարածք կամ դադարեցնելու կացությունը իր պետության տարածքում մյուս Կողմի պետության այն քաղաքացու, ում համարում է անցանկալի անձ (persona non grata):

Հոդված 6

Եթե մի Կողմի պետության քաղաքացին կորցնում է իր անձնագիրը մյուս Կողմի պետության տարածքում, նա այդ մասին անմիջապես հայտնում է ընդունող պետության իրավասու մարմիններին: Համապատասխան դիվանագիտական կամ հյուպատոսական ներկայացուցչությունն իր պետության քաղաքացուն տրամադրում է նոր անձնագիր կամ ճամփորդական փաստաթուղթ և այդ մասին հայտնում է ընդունող պետության իրավասու մարմիններին:


Հոդված 7

1. Կողմերը սույն Համաձայնագրի ուժի մեջ մտնելուց հետո` առնվազն երեսուն (30)  օրվա ընթացքում, փոխանակում են իրենց պետություններում կիրառվող դիվանագիտական  անձնագրերի նմուշները և դրանց կիրառման վերաբերյալ տեղեկատվությունը:
2. Անձնագրի նոր տարբերակ ընդունելու կամ գործողը փոխվելու դեպքում, համապատսխան Կողմն այդ մասին անհապաղ տեղեկացնում է մյուս Կողմին` նոր կամ փոփոխված անձնագրի նմուշը դիվանագիտական ուղիներով փոխանցելով դրա պաշտոնական գործածումից առնվազն երեսուն (30) օր առաջ:


Հոդված 8

Կողմերից յուրաքանչյուը կարող է ժամանակավորապես կասեցնել սույն Համաձայնագրի կիրարկումն ամբողջությամբ կամ մասնակիորեն` ազգային անվտանգության, հասարակական կարգի կամ հանրային առողջության նկատառումներից ելնելով: Նման կասեցումը և կասեցման դադաեցումը ուժի մեջ է մտնում դիվանագիտական ուղիներով մյուս Կողմին տեղեկացնելուց անմիջապես հետո: 


Հոդված 9

Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք ձևակերպվում են սույն Համաձայնագրի անբաժանելի մասը հանդիսացող առանձին արձանագրություններով և ուժի մեջ են մտնում սույն Համաձայնագրի 11-րդ հոդվածով նախատեսված կարգով:






Հոդված 10

Սույն Համաձայնագրի կիրարկման և մեկնաբանման հետ կապված տարաձայնությունները և վեճերը լուծվում են Կողմերի միջև խորհրդակցությունների և բանակցությունների միջոցով:


Հոդված 11

Սույն Համաձայնագիրն ուժի մեջ է մտնում դիվանագիտական ուղիներով դրա ուժի մեջ մտնելու համար Կողմերի ներպետական օրենսդրությամբ սահմանված ընթացակարգերի ասվարտի վերաբերյալ վերջին ծանուցումը ստանալուց երեսուն (30) օր հետո և գործում է անորոշ ժամկետով:
Կողմերից յուրաքանչյուրը կարող է դադարեցնել սույն Համաձայնագրի գործողությունը ցանկացած ժամանակ այդ մասին դիվանագիտական ուղիներով գրավոր ծանուցելով մյուս Կողմին: Սույն Համաձայագիրը դադարում է գործել մյուս Կողմից նման ծանուցում ստանալուց 90 (ինսուն) օր անց:



Կատարված է ....................-ում 20...թ. ................... ........-ին, երկու բնօրինակով` յուրաքանչյուրը` հայերեն, չերնոգորերեն և անգլերեն լեզուներով: Ընդ որում, բոլոր տեքստերն էլ հավասարազոր են: Մեկնաբանման ընթացքում առաջացած տարաձայնությունների դեպքում կգերակայի անգլերեն լեզվով տարբերակը:




	Հայաստանի Հանրապետության կառավարության կողմից`
	     Չերնոգորիայի կառավարության կողմից`

